
				এই পাতাটির মুদ্রণ সংশোধন করা প্রয়োজন। 
দ্রৌপদী I
সশিষ্য দুৰ্ব্বাসাকে দ্রৌপদীর আহারান্তে পাগুবদিগের আশ্রমে প্রেরণ করেন । ভক্ষ্য দ্রব্যের অভাবে ইনি অতি কাতর হইয়া কৃষ্ণের শরণাগত হইলে, তিনি ইহার রন্ধন পাত্রস্থ শাকান্ন মাত্র ভক্ষণে তৃপ্ত হইলে, সশিষ্য দুৰ্ব্বাসা ভোজনে অনিচ্ছুক হইয়া পলায়ন করিলেন।
দ্বাদশবৎসর বনবাসের পর এক বৎসর অজ্ঞাত বাসের সময় দ্রৌপদীর কষ্ট্রের একশেষ হইয়াছিল । ইনি রাজদুহিতা ও রাজমহিষী হইয়াও সৈরিন্ধীবেশে বিরাটরাজমহিষীর পরিচারিকারূপে নিয়োজিত হইলেন । যাহার আজ্ঞা প্রালনার্থ শতশত দাস দাসী সতত নিযুক্ত থাকিত, তিনি এখন অপরের আজ্ঞাধীন হইয়া রহিলেন । ইহঁার একমাত্র সাহস ও সাস্তুনার কারণ এই ছিল যে স্বামিগণ সকলেই ছদ্মবেশে ইহঁার সহিত একপুরীতে অবস্থান করিতেছিলেন। দশমাস অতীত হইলে, ইনি রাজশু্যালক ও রাজ্যরক্ষক কীচকের কুদৃষ্টিতে পতিত হইলেন। দুবৃত্ত ইহঁার প্রতি আসক্ত হইয়। রাজ্ঞীর দ্বারা ইহঁাকে কার্য্যোপলক্ষে নিজ নিকেতনে লইয়া যায় । সেখানে ইনি তাহার দ্বারা আক্রান্ত হইতে উদ্যত হইয়া একেবারে রাজসভায় উপস্থিত হইলেন । কীচক
S२१ ]
দ্রৌপদী
ইছার পশ্চাদ ধাবিত হইয়া সভার মধ্যে ইহঁাকে পদাঘাত করে। কীচকবলেরক্ষিত রাজা তাহার কোন প্রতিকার করিতে সমর্থ হইলেন না। তখন অন্ত উপায় না দেখিয়া দ্রৌপদী রজনীতে ভীমের l
ট গমন পূৰ্ব্বক কীচরের অত্যচার হইতে রক্ষা করিতে বলিলেন। ভীম রাত্রিকালে নাট্যশালায় কীচককে পশুবৎ বধ করিয়া এবং তাহার ভ্রাতাদিগকে বিনাশ করিয়া ইহঁাকে নিঃশঙ্ক করিলেন । কৌরবগণ বিরাটরাজের গোধন হরণ মানসে গমন করিলে, ইনি
বৃহন্নলারূপ অৰ্জুনকে উত্তরের সারথি হইতে অনুরোধ করিলে,
তিনি তাহাতে স্বীকৃত হইলেন ।
ত্রয়োদশ বৎসরান্তে ভারতসমরে ইনি পাণ্ডবশিবিরে অবস্থান করিতেন। যুদ্ধশেষে অশ্বথামার নৃশংস রাত্রিহত্যাকাণ্ডে ইনি অতীব শোকাৰ্ত্ত হইয়া তাহার বধের জন্ত ভীমকে প্রেরণ করেন । অশ্বখাম পরাজয় স্বীকার করিয়া সহজাত মস্তকমণি প্রদান পূৰ্ব্বক বনগমন করিলে, ইনি সেই মণি পাইয়। রাজাকে প্রদান করেন। ভারতসমরে পাণ্ডবগণ জয়ী হইলেন, কিন্তু যুদ্ধে, পিতা, ভ্রাতা, পুত্র, আত্মীয়স্বজন ধ্বংশ প্রাপ্ত হওয়ায় ইনি নিরতিশয় দুঃখিত হইয়াছিলেন ।

